
ХӨРӨНГӨ ОРУУЛАЛТЫН САНГИЙН ТУХАЙ ХУУЛЬД  НЭМЭЛТ,ӨӨРЧЛӨЛТ ОРУУЛАХ ТУХАЙ ХУУЛИЙН ТӨСӨЛД ХИЙСЭН ЗАРДЛЫН ТООЦООНЫ ТАЙЛАН

 	Хуулийн үндэслэл: 
Үл хөдлөх хөрөнгө оруулалтын сангийн эрх зүйн орчныг бүрдүүлэх хүрээнд Хөрөнгө оруулалтын сангийн тухай хуульд нэмэлт, өөрчлөлт оруулах тухай хуулийг хэрэгжүүлэхтэй холбогдон гарах зардлыг Хууль тогтоомжийн тухай хуулийн 12 дугаар зүйлийн 12.1 дэх хэсэг, Монгол Улсын Засгийн газрын 2016 оны 59 дүгээр тогтоолын 4 дүгээр хавсралтаар баталсан “Хууль тогтоомжийг хэрэгжүүлэхтэй холбогдон гарах зардлын тооцоог хийх аргачлал”-ын дагуу тооцоолов.
Зардлын тооцоо хийсэн аргачлал:
Хууль тогтоомжийг хэрэгжүүлэхтэй холбогдон гарах зардлын тооцоог хуулийн төслийн үр нөлөөг урьдчилан тандан судлах явцад, хууль тогтоомжийн төслийн үр нөлөөг үнэлэх явцад болон хууль тогтоомжийн хэрэгжилтийн үр нөлөөг тандан судлах явцад тус тус гүйцэтгэнэ. Энэ тодорхой харилцааг зохицуулах зорилгоор боловсруулж буй нэмэлт, өөрчлөлт оруулах тухай хууль тогтоомж хэрэгжиж эхэлснээр төрийн байгууллага, хуулийн этгээд болон хувь хүнд хэр хэмжээний зардал, ачаалал үүсгэх магадлалыг урьдчилан гаргах зорилготой.
Уг хуулийг хэрэгжүүлэхтэй холбогдон гарах зардлыг “Хууль тогтоомжийг хэрэгжүүлэхтэй холбогдон гарах зардлын тооцоог хийх аргачлал”-ын 1 дүгээр зүйлийн 1.5-д заасан зардлын төрлөөр тооцлоо. 
1.Төрийн байгууллагын зардал;
2.Хуулийн этгээдийн зардал;
3.Иргэнд үүсэх зардал гэсэн гурван төрлөөр ангилан үүсэх зардлыг тооцож, улмаар холбогдох ачааллыг багасгах, зардлыг бууруулах чиглэлээр санал, зөвлөмж боловсруулдаг.
Хөрөнгө оруулалтын сангийн тухай хуульд нэмэлт, өөрчлөлт оруулах тухай хуулийн хэрэгжилтийг хангах үүрэг бүхий байгууллагын чиг үүрэгт өөрчлөлт гарахгүй.Тухайлбал, хуулийн хэрэгжилтийг хангах чиг үүрэг төрийн байгууллага буюу Санхүүгийн зохицуулах хороонд оногдож байгаа тул хүний нөөц, үйл ажиллагааны урсгал зардал болон бусад материаллаг зардал гарахааргүй байна.
Өөрөөр хэлбэл, хуулийн нэмэлт, өөрчлөлттэй холбоотой үүрэг хүлээгч байгууллагад хүний нөөцийн болон захиргааны зардал нэмэлтээр гарахгүй, одоогийн хүний нөөц, үйл ажиллагааны зардалдаа багтаан хуулийн нэмэлт, өөрчлөлтийг хэрэгжүүлэх боломжтой. 
Мөн хуулийн этгээдийн хувьд үл хөдлөх хөрөнгийн сангийн үйл ажиллагааг эрхлэхтэй холбоотой зардлаас өөр ямарваа нэгэн нэмэлт, зардал гарахгүй. 
Түүнчлэн энэхүү хуулийн төслөөр хувь хүнд ямар нэгэн нэмэлт үүрэг хүлээлгээгүй тул хуулийн хэрэгжилттэй холбоотой тэдгээрээс нэмэлт зардал шаардахгүй.
Төрд үүсэх зардал: Төсөвт нэмэлт ачаалал үүсгэхгүй.
Хуулийн этгээдэд үүсэх зардал: Хуулийн төсөл батлагдсанаар аж ахуйн нэгжид үйл ажиллагааг явуулахад шаардлагатай зардлаас гадна өөр ямар нэгэн нэмэлт зардал үүсэхгүй.
Иргэнд үүсэх зардал: Иргэдэд нэмэлт зардал үүсгэхгүй. 
Дүгнэлт, санал: 
Иймд Хөрөнгийн оруулалтын сангийн тухай хуульд нэмэлт, өөрчлөлт оруулах тухай хуулийн төсөлд тусгагдсан зохицуулалттай уялдан зардал үүсгэх болон үүсгэж болзошгүй зүйл, заалтыг Хууль тогтоомжийн тухай хууль болон Засгийн газрын 2016 оны 59 дүгээр тогтоолын 4 дүгээр хавсралтаар баталсан “Хууль тогтоомжийг хэрэгжүүлэхтэй холбогдон гарах зардлын тооцоог хийх аргачлал”-ын дагуу судлахад төр, хуулийн этгээд ба иргэнд ямар ч нэмэлт зардал үүсэхгүй тул төсөлтэй холбогдуулан зардлыг тооцох шаардлагагүй болно.


Ашигласан материал:
· Хууль тогтоомжийн тухай хууль; 
· Хөдөлмөрийн тухай хууль;
· Хөрөнгө оруулалтын сангийн тухай хуульд нэмэлт, өөрчлөлт оруулах тухай хуулийн төсөл;
· Монгол Улсын Засгийн газрын 2016 оны 59 дүгээр тогтоолын 4 дүгээр хавсралтаар баталсан “Хууль тогтоомжийг хэрэгжүүлэхтэй холбогдон гарах зардлын тооцоог хийх аргачлал”; 
· Монгол Улсын Засгийн газрын 2019 оны 472 дугаар тогтоолын 1 дүгээр хавсралт;
· Монгол Улсын Засгийн газрын 2024 оны 238 дугаар тогтоолын 1 дүгээр хавсралт. 	  

